11. október 2007

Ítarefni frá embætti ríkislögreglustjóra

Stafrænar hraðamyndavélar í Hvalfjarðarsveit

og hraðakstursbrot á landinu öllu

frá 1. janúar til 30. september 2007

Tvær stafrænar hraðamyndavélar voru teknar í notkun í Hvalfjarðarsveit í byrjun júlí á þessu ári.  Þær mynda hraðakstursbrot á Vesturlandsvegi, milli Akranesvegar og Borgarness.  Þótt hraðamyndavélarnar séu í umdæmi lögreglustjórans í Borgarnesi eru brotin skráð hjá lögreglustjóranum á Snæfellsnesi. Samkvæmt ákvörðun ríkislögreglustjóra fer hann með umsýslu málanna og sendir þau að því loknu til innheimtustöðvar sekta hjá lögreglustjóranum á Hvolsvelli, þar sem sektirnar eru sendar út.  Þetta er liður í því að færa verkefni frá ríkislögreglustjóra til lögreglustjóra á landsbyggðinni.  

Vegagerðin sá um kaup og uppsetningu myndavélanna og annast viðhald þeirra. Samkvæmt samningum milli embættis ríkislögreglustjóra, Vegagerðarinnar og Umferðarstofu, fyrir hönd Samgönguráðuneytisins, var ákveðið að veita 218 milljónum króna til að auka til muna umferðareftirlit, bæði á þjóðvegum og í þéttbýli. Þar af var ákveðið að kaupa og setja upp 16 hraðamyndavélar. Nú er unnið að uppsetningu sjö hraðamyndavéla sem teknar verða í notkun eftir fjórar til sex vikur.  Um er að ræða tvær myndavélar á Sandgerðisvegi, tvær á Garðskagavegi, tvær í Fáskrúðsfjarðargöngum og eina hraðamyndavél sem verður sett upp í Hvalfjarðargöngunum. Stefnt er að því að uppsetningu allra vélanna 16 verði lokið á næsta ári.

Hraðamyndavélarnar hafa sannað gildi sitt

Frá því að myndavélarnar tvær voru settar upp í Hvalfjarðarsveit í byrjun júlí á þessu ári hafa þær myndað 3.152 hraðabrot, eða rúmlega eitt þúsund hraðabrot á mánuði. Frá áramótum og út september hafa verið gefin út 15.389 sektarboð vegna hraðakstursbrota á landinu öllu. Hlutfall brota vegna mynda stafrænu hraðamyndavélanna í tæpa þrjá mánuði er um 20,5% allra hraðabrota frá áramótum út september. 

Tafla 1. Fjöldi hraðakstursbrota sem stafrænar hraðamyndavélar í Hvalfjarðarsveit hafa myndað í júlí - september 2007 þar sem hámarkshraði er 90 km/klst. greint eftir mældum hraða ökutækis á tímabilinu.
	Mældur hraði í km/klst.
	Júlí
	Ágúst
	September

	96-100
	232
	31%
	422
	32%
	346
	32%

	101-110
	431
	58%
	743
	56%
	595
	55%

	111-120
	67
	9%
	121
	9%
	117
	11%

	121-130
	13
	2%
	26
	2%
	19
	2%

	131-140
	4
	1%
	6
	0%
	5
	0%

	141-150
	2
	0%
	0
	0%
	2
	0%

	151-160
	0
	0%
	1
	0%
	0
	0%

	Samtals
	749
	100%
	1319
	100%
	1084
	100%


Tafla eitt sýnir fjölda hraðakstursbrota sem hraðmyndavélarnar skráðu í júlí, ágúst og september.  Heildarfjöldi brota er 3.152 þessa þrjá mánuði. Hafa ber  í huga að myndavélarnar eru á fjölförnum vegi og ferðalög landsmanna ná hámarki í júlí og ágúst.

Heildar sektarfjárhæðir vegna brota sem hraðamyndavélarnar hafa myndað er um 55 milljónir króna. Þess ber þó að geta að gefinn er afsláttur ef sekt er greidd innan 30 daga, þannig að heildar sektargreiðslur eru lægri sem nemur afslættinum.

Tafla 2. Viðurlög við hraðakstri.

	Mældur hraði í km/klst.
	Sektarfjárhæð
	Punktar í ökuferlisskrá
	Svipting ökuleyfis

	96-100
	10.000
	0
	

	101-110
	30.000
	0
	

	111-120
	50.000
	1
	

	121-130
	70.000
	2
	

	131-140
	90.000
	3
	

	141-150
	130.000
	4
	1 mánuður

	151-160
	140.000
	4
	2 mánuðir

	161-170
	150.000
	4
	3 mánuðir


Ef ekið er hraðar en 170 km/klst bíður ökumanns ákæra og dómsmeðferð.

Tafla 3. Fjöldi hraðakstursbrota á Íslandi og brot sem stafrænar hraðamyndarvélar í Hvalfjarðarsveit hafa skráð þar sem hámarkshraði er 90 km/klst. greint eftir mældum hraða ökutækis á tímabilinu 01.01.2007 til 30.09.2007.  

	Mældur hraði í km/klst.
	Allt landið

janúar - september 2007
	Hraðamyndavélar í Hvalfjarðarsveit

júlí - september 2007
	Samtals á Íslandi

	96-100
	125
	1000
	1.125

	101-110
	5.118
	1.769
	6.868

	111-120
	5.035
	305
	5.316

	121-130
	1.434
	58
	1.482

	131-140
	346
	15
	359

	141-150
	110
	4
	114

	151-160
	32
	1
	33

	161-170
	17
	0
	17

	171-180
	12
	0
	12

	181-190
	5
	0
	5

	191-200
	2
	0
	2

	201-250
	1
	0
	1

	Samtals
	12.237*
	3.152
	15.389


*Tölur úr stafrænum hraðamyndavélum úr Hvalfjarðarsveit eru undanskyldar.

Tafla þrjú hér að ofan sýnir annars vegar fjölda hraðakstursbrota á landinu öllu frá janúar til loka september á þessu ári, brot sem stafrænu hraðmyndavélarnar skráðu í júlí til september og svo heildarfjölda skráðra hraðakstursbrota þar sem hámarkshraði er 90 km/klst.

Allt landið jan-sept 2007

Hraðamyndavélar í Hvalfjarðarsveit júlí-sept 2007

 

Mynd 1. Fjöldi hraðakstursbrota á Íslandi og brot sem stafrænar hraðamyndarvélar í Hvalfjarðarsveit hafa skráð þar sem hámarkshraði er 90 km/klst. greint eftir mældum hraða ökutækis á tímabilinu 01.01.2007 til 30.09.2007.  

Samkvæmt upplýsingum úr málaskrá lögreglunnar eru um 88% hraðakstursbrota sem hraðamyndavélar í Hvalfjarðarsveit skráðu á milli 96-110 km/klst. hraða þar sem hámarkshraði er 90 km/klst. (sjá má mynd eitt).  Um 32% þeirra sem voru að aka yfir hámarkshraða voru á milli 96-100 km/klst. hraða.

Dulkóðaðar myndir

Hraðamyndavélarnar eru sjálfvirkar og stafrænar. Þegar  myndavélin hefur tekið mynd af ætluðu hraðabroti sendir tölvubúnaður myndavélarinnar myndina dulkóðaða inn í tölvumiðstöð ríkislögreglustjóra og þangað sækja starfsmenn  lögreglustjórans á Snæfellsnesi myndirnar til úrvinnslu.    

Starfsmenn embættisins skoða hverja mynd fyrir sig og staðreyna hvort um hraðabrot er að ræða, draga fram andlit ökumanns á sérstaka mynd, svo og skráningarmerki bifreiðarinnar og hylja svæðið sem ætlað er farþega.  Að því loknu eru gögnin úr úrvinnslukerfinu lesin inn í lögreglukerfið og sekt er stofnuð.  Sektin eru síðan prentuð út hjá lögreglustjóranum á Hvolsvelli og póstsend til þess sem er skráður umráðamaður eða eigandi bifreiðarinnar.  Ljósmyndir hraðamyndavélanna fylgja ekki með þeim upplýsingum sem sendar eru.  Þar eru einungis upplýsingar um hvar og hvenær brotið var framið og hver ökuhraðinn var.  Ef eigandi bifreiðarinnar véfengir að bifreið hans hafi verið á umræddum stað og stundu getur hann leitað eftir nánari upplýsingum til lögreglu í sinni heimabyggð sem þá fær dulkóðuðu myndirnar sendar og þar getur eigandi bifreiðarinnar skoðað þær.  Ef einhver annar en eigandi bifreiðarinnar reynist hafa framið brotið er sektin á eiganda bifreiðarinnar felld niður og ný sekt útbúinn á ökumanninn sem framdi brotið.

Verði sektin ekki greidd innan þess greiðslufrests sem veitt er, fer sektin til innheimtu hjá innheimtumiðstöð sekta á Blönduósi. Þar er unnið að innheimtu sekta og sakakostnaðar á landsvísu með þeim úrræðum sem liggja fyrir í hvert skipti.

Mynd 2. Myndir af hraðakstursbrotum eru vistaðar með þessum hætti í lögreglukerfinu.

218 milljónir til að auka umferðareftirlit

Samkvæmt samningum milli ríkislögreglustjóra, Vegagerðarinnar og Umferðarstofu, fyrir hönd Samgönguráðuneytisins, var ákveðið að veita 218 milljónum króna til að herða til muna umferðareftirlit, bæði á þjóðvegum og í þéttbýli. Auk þess að fjármagna stafrænu hraðamyndavélarnar sextán hefur þessari upphæð meðal annars verið varið til kaupa á átta nýjum lögreglubifhjólum, 32 ratsjártækum með myndavélum í lögreglubíla, 11 öndunarsýnismælum, auk þess að tryggja tvö stöðugildi hjá lögreglustjóranum á Snæfellsnesi við úrvinnslu á myndum stafrænu hraðamyndavélanna. Með samningunum bæði verið að bæta tækjakost lögreglunnar og gera henni kleift að fylgja hugsanlegum brotum eftir af fullum þunga.
